
KENYATAAN MEDIA

PERUTUSAN PENGERUSI MAJLIS AGAMA ISLAM SELANGOR (MAIS) SEMPENA
HARI RAYA AIDILADHA 1447H / 2026M

Alhamdulillah, segala puji dan syukur dipanjatkan ke hadrat Allah SWT kerana dengan limpah
kurnia dan izin-Nya, sekali lagi kita diberikan kesempatan untuk menyambut Hari Raya

Aidiladha dalam suasana penuh keimanan, kesyukuran dan ukhuwah.

Aidiladha bukan sekadar perayaan, malah merupakan manifestasi penghayatan terhadap nilai
pengorbanan, ketaatan dan keikhlasan yang ditunjukkan oleh Nabi Ibrahim AS dan Nabi Ismail
AS dalam melaksanakan perintah Allah SWT. Kisah agung ini mengajar kita bahawa keimanan

yang sebenar menuntut kesediaan untuk berkorban demi mencapai keredaan Allah SWT.

Majlis Agama Islam Selangor (MAIS) sentiasa komited dalam memperkasa syiar Islam,

memperkukuh institusi serta memastikan kebajikan masyarakat Islam terus dipelihara.
Seiring dengan titah DYMM Sultan Selangor sempena Aidiladha tahun ini, umat Islam perlu

terus memperkukuhkan perpaduan dan mengelakkan sebarang bentuk perpecahan yang

boleh menggugat keharmonian serta kesejahteraan ummanh.

Semangat ini perlu terus dipelihara dan diperkukuhkan dalam kehidupan seharian kita. Justeru,
saya menyeru agar ummat Islam sentiasa menunjukkan sikap dan adab yang terbaik
mengambil ibrah |Ibadah Haji dan Korban. Mengukuhkan perpaduan ummah berteraskan

akidah dan persaudaraan Islam tanpa mengira pangkat, keturunan dan kedudukan.

Pada kesempatan ini juga, saya merakamkan penghargaan kepada seluruh petugas,
sukarelawan, agensi kerajaan, institusi masjid dan surau serta semua pihak yang terlibat dalam
menjayakan urusan ibadah korban dan pelbagai program kemasyarakatan sepanjang musim
Aidiladha.

Semoga Allah SWT menerima segala amal ibadah, pengorbanan dan doa kita, serta
mengurniakan keberkatan, keamanan dan kesejahteraan yang berpanjangan kepada Negeri

Selangor Darul Ehsan dan seluruh rakyat Malaysia.

Akhir kata, saya dan seluruh warga MAIS mengucapkan Selamat Menyambut Hari Raya

Aidiladha 1447 Hijrah kepada seluruh umat Islam.

“Pengorbanan Disemai, Ketakwaan Dituai,

Ummah Diperkasa, aman dan damai”

Sekian, wabillahi taufiqg wal hidayah. Wassalamualaikum warahmatullahi wabarakatuh.

Selamat Hari Raya Aidiladha 1447H / 2026 M.

Terima kasih.

SENATOR DATO’'SETIA HAJI SALEHUDDIN BIN SAIDIN

PENGERUSI MAJLIS AGAMA ISLAM SELANGOR

